
यस अध्यायको निम्ति पढ्नुहोस्: १ थेसलोनिकी २:१÷१२, प्रेरित १६, व्यवस्था १०:१६, भजन ५१:१÷१०, २ कोरन्थी ८:१÷५,
लूका ११:११÷१३।
स्मरण गर्नुपर्ने मूल पद: × प्रचार गरोस् भनेर परमेश्वरले हामीलाई स्वीकार गर्नुभएको छ। सुसमाचारको सन्देश हामीलाई उहाँले सुम्पिनुभएको छ। मानिसलाई भाऊ दिन वा खुशी पार्ने काम हाम्रो प्रयास होइन। परमेश्वरलाई हामीले खुशी पार्न चाहन्छौँ। यस नितिमा हामी चलेका छौँ कि छैनौँ भनेर परमेश्वरले हाम्रो हृदयलाई जाँची रहनुहुन्छ।" (१ थेसलोनिकी २:४ रूपान्तरित)।
मूल सूत्र: एक समय हठि र यहूदी धर्ममा अतिवादी भएका पावल जब येशूको ज्योतिरूपी वज्र उनमाथि परे तब उनको आत्मिक जीवनमा आमूल परिवर्तन भएको थियो। आत्मपरिवर्तन हुनुभन्दा अघि येशूको परमशत्रु भएको पावल, उहाँको सेवा गर्ने र उहाँको अनुसरण गर्ने अनुयायीहरूमा धरोहरको रूपमा खडा हुन पुगे। जब हाम्रो जीवनमा पनि सुसमाचारले अड्डा जमाउँछ तब हामी पनि त्यस अनुसार जीएका छौँ कि छैनौँ भनेर हाम्रो हृदयलाई जाँच्न पावलको जीवनले ठूलो सहायता गर्न सक्दछ।
१ थेसलोनिकी पत्रमा पावलले धेरै आध्यात्मिक तर्कहरू प्रस्तुत गरेका छन्। आफ्ना तर्कहरूमा पावलले एक महत्त्वपूर्ण परिवर्तन गरेको यस अध्यायमा हामी नियाल्नेछौँ। यस पत्रको सुरूमा पावलले आफ्नो पत्रको ध्यान चर्च अर्थात् थेसलोनिकीका विश्वासीहरूमा केन्द्रित गरेका थिए (१ थेसलोनिकी १:२÷१०)। अब त्यो ध्यान तिनीहरूबाट आफूहरू र थेसलोनिकामा पाएका आफ्ना अनुभवहरूतिर प्रेरितहरूले केन्द्रित गर्दछन् (१ थेसलोनिकी २:१÷१२)। थेसलोनिका विश्वासीहरूले पावललाई एक उदाहरणको रूपमा हेरेकोले उनले परमेश्वरप्रति कृतज्ञता व्यक्त गर्दै उहाँलाई धन्यबाद दिएको अध्याय एकमा हामीले हेरेका थियौँ। उनीबाटै प्रेरणा पाएर तिनीहरू आफै पनि सबै मानिसहरूको सामु विश्वासको अटल नमूना बन्न पुगेका थिए। १ थेसलोनिकी २:१÷१२मा आफ्नो जीवनको अझ गहिर्‍याइ पावलले प्रस्तुत गर्न चाहेको पाउँछौँ। विश्वासमा उनी एक अनुकरणीय नमूना बन्न कसरी पुगे भनेर थाहा पाउन चाहन्छौँ भने उनको जीवनमा गहिरिएर हेर्नुपर्दछ। आत्मपरिवर्तन भएको पावलको जीवनशैली हामी सबैको निम्ति उत्कृष्ठ नमूना हो। 
   
विभिन्न कारणहरूले मानिसले सिकाउँछन्, प्रचार गर्छन् र सेवाकार्य पनि गर्दछन्। यस कार्यक्षेत्रमा लाग्ने मानिसहरूमा कुनै न कुनै नियत लुकिएको हुनसक्दछ। तर,  ती सबै गर्नुको लक्ष्य के हुन् वा हुनुपर्दछ भनेर पावलले अत्यन्त महत्त्वपूर्ण नियतमा औँला देखाउँदछन्। त्यो हो, हाम्रो सेवाकार्यमा परमेश्वर प्रशन्न हुनुहुन्छ कि हुँदैन भनेर त्यसप्रति संवेदनशील भएर चल्नु। संख्यात्मक रूपमा चर्च वढोस् भन्ने पावलको चाहना होइन। हजारौँ मानिसहरू इसाई भए र चर्चमा सम्मिलित भए भन्ने तथ्याङ्कित रिपोर्टमा पावल मक्ख परेको देख्दैनौँ। तर परमेश्वरको अनुग्रह पाएर विश्वासीहरू ठिक आत्मिक नितिमा चलेको छ कि छैन भन्ने नै पावलको निम्ति ठूलो चासोको विषय थियो। पावलको व्यक्तिगत जीवनलाई यस अध्यायमा नजिकै हेर्ने छौँ। कुनै कुरा नलुकाइकन भित्री आत्मादेखि आफू चलेको नियतलाई पावलले खुलासा गर्दछन्। यदि पावलको मनस्थितिलाई हामीले राम्ररी बुझ्न सक्यौँ भने हामीहरूको आत्मिक आशा, सपना र परमेश्वरको सेवा गर्ने नियतलाई पुन:विचार गर्न चुनौती दिएको पाउँछौँ। (इसाई नामलाई धारण गरेर परमेश्वरलाई प्रशन्न पार्न र अरूलाई सही प्रभाव पार्न हामी चलिरहेकाछौँ कि अरूले सम्मान गरून् र हामीहरूको भाऊ बढोस् भनेर चलिरहेकाछौँ, सो कुरा थाहा पाउन हाम्रो हृदयलाई आलोचनात्मकरूपमा नियाल्नुपर्दछ। पावलको जीवनले परमेश्वरको सेवाकार्य गर्ने हाम्रो नियतलाई खोतल्दछ)।
१॰ अनेकौँ पिडामा पनि सुरो हुनु (१ थेसलोनिकी २:१,२)
    
पावलले थेसलोनिका विश्वासीहरूलाई यसरी सम्वोधन् गर्दछन्: ×दाज्यू-भाइहरू अनि दिदी-बहिनीहरू हो, तिमीहरू जान्दछौ, हामी तिमीहरूकहाँ आएको व्यर्थ भएन। हामी त्यहाँ आउनु भन्दा अघि फिलिप्पीमा ठूलो दुःख पायौं। त्यहाँका मानिसहरूले हाम्रो विरूद्धमा नराम्रा-नराम्रा कुरा गरे। यी सब तिमीहरू जान्दछौ। अनि जब हामी तिमीहरूकहाँ पुग्यौं, त्यस बेला पनि धेरै जना हाम्रो विरुद्धमै थिए। तर हाम्रो परमेश्वरले हामीलाई निर्भयतासित तिमीहरूलाई यो सुसमाचार दिन सहायता गर्नुभयो।" १ थेसलोनिकी २:१,२। प्रेरित १६ अध्याय पनि पढ्नुहोस्। यहाँ पावलले फिलिप्पीमा र थेसलोनिमा भएको सेवाकार्यलाई दिल खोलेर आफ्नो पिडा पोखाउँछन्। 
   
×तिमीहरूलाई थाहै छ वा जान्दछौ" भन्ने पहिलो अध्यायको विषयलाई १ थेसलोनिकी २:१मा पनि पावलले निरन्तरता दिएको पाइन्छ। त्यो वाक्य पावलले १ थेसलोनिकी १:५मा प्रयोग गरेका थिए। त्यसकारण प्रथम् अध्याय सुरू गर्दा प्रवेश गरेको विषयवस्तुलाई विश्वासीहरूले ध्यान दिउन् भनेर दोस्रो अध्यायमा पनि पावलले जोड दिएका थिए। थेसलोनिहरूको बारेमा सबैले थाहा पाएको विषयलाई औँल्याउँदै प्रथम् थेसलोनिकी पहिलो अध्याय पावलले अन्त गरेका थिए। यस दोस्रो अध्यायमा प्रेरितहरू र विश्वासप्रति तिनीहरूको भक्तिपनालाई पाठकहरूले जानुन् भनेर पावलले छलफल गर्दछन्।
    
फिलिप्पीमा सुसमाचार प्रचार गर्दा पावल र सिलासले सहनुपर्ने सास्ती र वेइज्जतलाई पावलले याद गर्दछन्। परमेश्वरको भक्त भएतापनि त्यहाँका मानिसहरूले उनीहरूलाई घोर अपमान गरेका थिए। जब तिनीहरू लामो यात्रा गर्दै फिलिप्पीबाट थेसलोनिकामा आए तब प्रत्येक कदममा तिनीहरूले पाएका दु:ख र अपमानलाई सम्झन्दै आएका थिए। जब तिनीहरू थेसलोनिकामा आए तब तिनीहरूको शरीरमा घाऊ नै घाऊ भएको हुनुपर्दछ। त्यस्तो अवस्थामा तिनीहरू निराश भएर सुसमाचार प्रचार गर्न सिथिल हुनसक्थ्यो। नयाँ शहरमा हाम्रो कुरा कसले सुन्छ र भनेर येशूप्रतिको जोशलाई थान्को लगाइन सक्थ्यो। तिनहरूले भोगेको पिडाले गर्दा उनीहरू त्यस मनस्थितिमा लागेको भए उनीहरूलाई कसले दोष दिन सक्दछ र?
   
तर जब उनीहरू थेसलोनिकामा आए त्यहाँका बासिन्दाहरू सत्यको लागि भोको भएको उनीहरूले भेट्टाए। विगतको समयमा फिलिप्पीमा भएको अपमानले गर्दा सुसमाचार प्रचार गर्न उनीहरू हिच्किच्याउन सक्थे। तर दु:ख, कष्ट र अन्धकारको स्थिति भोगीरहेका पावल र सिलासलाई ×सुरो होऊ" भन्ने परमेश्वरको आवाज घन्किरहेको सुने। ×वचन प्रचार गर्न कम्मर कस र बलियो होऊ" रे। त्यसकारण पावल र सिलासले निडर भएर प्रचार गर्न थाले (१ थेसलोनिकी २:२,लेखकको अनुवाद)। सुसमाचार प्रचार गर्दा फेरि समस्याको सामना गर्नु पर्छ भन्ने कुरामा तिनीहरूले नकारेका थिएनन्। तर तिनीहरूको मानव कमजोरीपना र परमेश्वरले दिनुभएको शक्तिको बीचमा तानातान भएको हुनुपर्दछ। त्यसैलाई नै बुझेर उनीहरूले आफ्ना कमजोरीपनालाई पन्छाएर परमेश्वरको शक्तिलाई रोजेको हुनुपर्दछ।
   
अन्तमा पावल र सिलासको कष्ट र पिडालाई आफ्नो महिमाको निम्ति परमेश्वरले प्रयोग गर्नुभयो। सुसमाचार प्रचार गर्ने प्रचारकहरूको घाऊबाट ती थेसलोनिहरूले दुई सन्देश पाएका थिए। पहिलो त:, जतिसुकै शारीरिक क्षती सहनुपरेतापनि सुसमाचार प्रचार गर्न पछि नहटेकोले ती प्रेरितहरूको विश्वास परमेश्वरमा अटलै भएको हुनुपर्छ। आफ्नो भाऊ खोज्न वा आफ्नो फायदाको लागि उनीहरूले प्रचार गरेका रहेनछ भनेर उनीहरूले पाएका चोटले प्रमाणित गरेको थियो (१ थेसलोनिकी २:३÷६)। दोस्रोमा, पावल र सिलासमा अचम्मप्रकारले परमेश्वरको शक्ति भएको ती थेसलोनिका श्रोतावर्गहरूमा यकिन भएको थियो। उनीहरूले गरेको सुसमाचारको प्रचार मानिसको आविश्कार थिएन। तर सुसमाचार, जीवित परमेश्वरको उपस्थितिबाट भएको हो भनेर प्रेरितहरूको जीवनशैलीबाट स्पष्टरूपमा देखाएका थिए (पद १३)।

परमेश्वरले तपाईँको जीवनलाई परिवर्तन गर्नुभयो भन्ने के प्रमाण छ? त्यो प्रमाणलाई अरूहरूले कसरी देख्दछन्? वा के हेर्न सकेका छन् त? 
२॰ प्रेरितहरूको चरित्र (१ थेसलोनिकी २:३)
   
×कसैलाई धोका दिने हाम्रो नियत होइन। हामी दुष्ट होइनौं। कसैलाई छल गर्न अशुद्ध तरिकाले चल्न हामीले चेष्टा गरेनौँ। मानिसहरूले परमेश्वरलाई विश्वास गरून् भनी हामी चाहन्छौँ। तर छलकपट गरेर मानिसहरूलाई त्यो चाहना लाड्न चाहन्नौँ।" १ थेसलोनिकी २:३ रूपान्तरित। धेरै कारणहरूले परमेश्वरको सेवा हामी गर्दछौँ। तर ती मध्ये कुन् मूल कारण परमेश्वरको सेवा गरिन्छ भनेर पावलले माथिको पदमा उल्लेख गर्दछन्?
  
प्राचिन संसारमा तिन मूल तत्वहरूले मानिसहरूको जीवन वा धारणा परिवर्तन गरिन्थ्यो। (१) कसैले केहि कुरा बोल्छ वा तर्क गर्छ भने मानिसहरूले वक्ताको चरित्रलाई हेर्दथे। उसले बोलेको अनुसार ऊ चलेको छ कि छैन वा उसको जीवनशैलीबाट उसको वचनको वजन वा मूल्यतालाई झल्काउनुपर्दथ्यो। त्यसलाई ग्रीक वा युनानी भाषामा इथोस भनिन्छ। (२) कसैले केहि तर्क गर्छ भने त्यस तर्क कत्तिको गुणस्तर छ त्यसमा मानिसहरूले जाँच्दथ्यो। ग्रीक भाषामा न्यायसङ्गत तर्कलाई लोगोस भनेर कहलाइन्छ। र (३) श्रोताहरूको भावनालाई जगाउने खालको वक्ताको जोशिलो भाषण। त्यो भाषणमा वक्ताले आफ्नो भाऊ पनि खोज्न सक्दछ जसलाई पाथोस् भनिन्छ।   प्रेरितहरूको चरित्र वा जीवनशैली र उनीहरूको प्रचारले थेसलोनियनहरूको जीवन परिवर्तन भएको थियो भनेर १ थेसलोनिकी २:३÷६मा पावलले औँल्याउँदछन्।
   
आफू र त्यसबेलाका लोकप्रिय वक्ताहरूको बीचमा के भिन्नता थिए भनेर पावलले ती पदहरूमा देखाउँदछन्। ती लोकप्रिय प्रचारकहरूले उनीहरूलाई मानिसहरूले सम्मान गरियोस् र फायदा देओस् भन्ने अभिप्रायले प्रचार गर्दछन्। (यस बारे विस्तृत जानकारी अध्याय ३मा उल्लेख गरिएको छ)। कतिपय मानिसहरूले प्रचार गर्दछन् वा सेवा गर्दछन् तर कुन् नियतले गर्दछन् भनेर तिनवटा शव्दहरूलाई प्रयोग गरि पावलले बुझाउन खोज्दछन्। 
    
पहिलो शव्द पावलले प्रयोग गर्दछन्, भूल वा भ्रामक धारणा। कोहि प्रचारक जोशिलो त होला तर ऊ गलत मार्गलाई अपनाइरहेको हुनसक्छ। आफ्नो आस्थामा त्यो मानिस इमान्दारी हुनसक्छ। स्वच्छ दिलले आफू हिँडिरहेको भनेर दावी गर्न सक्दछन्। तर तिनी आफू धोकामा परिरहेको याद हुँदैन। भ्रामक शिक्षाहरूले अभिप्रेरित भएर त्यो प्रचारकले अरूकै हितको निम्ति आफू प्रचार गरिरहेको भनेर सोचिरहेको हुनसक्छ।
   
दोस्रो शव्द हो, ×अशुद्ध" वा ×फोहरी वा प्रदुषित"। प्रख्यात व्यक्तिप्रति कतिपय मानिसहरू अत्यन्त आकर्षित भएको पाइन्छ। त्यो प्रख्यात व्यक्तिको बिचार, काम, खुबी वा अरूलाई आकर्षित गर्ने क्षमताप्रति मानिसहरू मुग्ध भएको पाउँछौँ। (त्यस्तो व्यक्ति कतिपयको निम्ति आदर्श वा ×आइडल" बन्न पुगेको हुन्छ। उसको लोकप्रियताले गर्दा आम जनता उसमाथी झुम्मिन्न सक्दछन्)। झट्ट हेर्दा त्यस्ता व्यक्तिले ठिकै गरिरहेको देखिन्छ। सबैको आँखा तिनीमाथि खिँच्न तिनी चलाक भएकोले त्यो मानिस असल देखिन गएको हुन्छ। तर ठिकै काम गरेको देखेतापनि गलत कारण वा अभिप्रायले तिनी चलेको हुनसक्दछ। यौन शोषण गर्न, अरूमाथि प्रभुत्व जमाउन, आफ्नो भाऊलाई उचाल्न, आफ्नो तर्कलाई प्रचलित गराउन त्यस्तो व्यक्ति चलेको हुन्छ। उसको आकांक्षा वा नियतलाई हतपत मानिसहरूले देखेको हुन्दैन।
  
तेस्रो शव्द चाहिँ ×धोका" वा ×छलकपट" भनेर अनुवाद गरिएको छ। वक्ता वा भाषण गर्ने व्यक्तिलाई आफ्नो तर्क गलत छ भनेर थाहा भएको हुन्छ। तर जानाजानी अरूबाट फायदा उठाउन चाहेकोले तिनीहरूलाई गलत दिशामा लाग्न त्यस वक्ताले अत्यन्त कोशिष गरिरहेको हुन्छ।
   
मानिसलाई भड्काउने त्यस्ता नियत वा अभिप्रायहरूले पावल र सिलास चलिरहेका थिएनन्। यदि चलिरहेको भए तिनीहरूले फिलिप्पीमा पाएका अपमान, वेइज्जत र सतावतले प्रचार गर्ने कामलाई चट्टै छोड्न सकिन्थ्यो। फिलिप्पीमा पाएको पिडाको बाबजुद पनि निडर भएर तिनीहरूले थेसलोनिकामा सुसमाचार प्रचार गरेका थिए। परमेश्वरको शक्तिले तिनीहरू प्रभावकारीरूपमा सुसमाचार प्रचार गर्न सक्षम् भएका थिए। तिनीहरूले श्रोतावर्गहरूलाई तर्कवितर्क गरेर आफूतिर आकर्षित गरेका थिएनन् न त भावुक भएर मानिसहरूको मन जित्‍ने प्रयास नै गर्न खोजे। हो, मानिसहरूको सामु आफ्नो ज्ञानलाई देखाउनु महत्त्वपूर्ण होला, र साथै भावुक भएर मानिसहरूको मन जित्‍न खोज्नु पनि उचितै होला। तर सुसमाचार प्रचार गर्न त्यत्तिले मात्र पुगेका थिएन। सुसमाचारको शक्ति कत्तिको छ भनेर थेसलोनिकामा देखाउन प्रेरितहरूको चरित्रले पनि उल्लेखनीय भूमिका खेलेको थियो। (१ थेसलोनिकी १:५ पढ्नुहोस्)। तिनीहरूको प्रवचनमा  तिनीहरूको चरित्र झल्किएको थियो। तिनीहरूले जे प्रचार गरे त्यहि अनुसार तिनीहरू जीएका थिए। आदर्शका भाषण छाँटेर त्यस अनुसार नचल्ने प्रेरितहरूको निति थिएन। तिनीहरू बोली अनुसार चलेका थिए। स्पष्टरूपमा तिनीहरूको चरित्रले तिनीहरूको बोलीलाई देखाएका थिए। प्रचार गरेको अनुसार जीउनु आजको संसारमा त्यत्तिक्कै महत्त्वपूर्ण छ जुन् पावलको समयमा पनि थियो।
   तपाईँ जे जे गर्नुहुन्छ, त्यो कुन् नियतले गर्नुहुन्छ, हृदयलाई छामेर सोच्नुहोस्। तपाईँको अभिप्राय कत्तिको शुद्ध छ? तपाईँले जे गर्नुहुन्छ त्यसमा कत्तिको सफा नियत छ? के गलत नियतले तपाईँ ठिक काम गरिरहनुभएको छ की? यदि छ भने त्यसलाई तपाँईले कसरी परिवर्तन गर्नुहुन्छ? असल नियतमा अझ राम्ररी चल्न तपाईँको चरित्रमा कस्तो सुधार हुनुपर्दछ? व्यवस्था १०:६, फिलिप्पी ४:१३ र भजन ५१:१÷१० पढ्नुहोस्।
३॰ परमेश्वरलाई खुशी पार्नु (१ थेसलोनिकी २:४÷६)
    
१ थेसलोनिकी २:४÷६ पढ्नुहोस्। सांसारिक क्रियाकलापमा चल्ने र परमेश्वरको सेवाकार्यलाई रोजेर चल्नेको बीचमा स्पष्ट भिन्नता छ भनेर पावलले ती पदहरूमा उल्लेख गरेका छन्। तर ती भिन्नताहरूलाई हेर्न सधैँ किन सजिलो छैन? कतिपय मानिसहरू आफ्नो नियत ठिकै छ भनेर आफूलाई धोका दिएर चलेको हुन्छ। मैले तितो सत्य बोले पनि मेरो मनमा पाप छैन भनेर अरूलाई आफू शुद्ध भएको भान कतिले दिन खोजेको हुन्छ। त्यसो गर्न किन सजिलो छ?
   
×हृदयलाई जाँचेर प्रसन्न पार्ने" (१ थेसलोनिकी २:४) भन्ने शव्दहरूले मानिसलाई जाँचेको देखाउँदछ। प्रेरितहरूको जीवन कत्तिको इमान्दार छ र तिनीहरूले प्रचार गरेका सुसमाचार कत्तिको शुद्ध, सफा वा फलदायी छ भनेर तिनीहरूलाई जाँचोस् भनेर स्वइच्छाले परमेश्वरलाई आफूहरूलाई सुम्पेका थिए। त्यो जाँचको लक्ष्य तिनीहरूले गरेको प्रचार अनुसरण गर्न लायकको छ कि छैन भनेर देखाउँथ्यो। आदर्शका भाषण वा प्रवचन दिएर मानिसहरूलाई मख्ख पार्नु प्रेरितहरूको लक्ष्य थिएन। तर जे प्रचार गरिन्छ त्यो अनुसार चल्न सक्नुपर्छ भन्ने प्रेरितहरूको जोड थियो।
  
आफूलाई जाँचेर चल्नु अत्यन्त महत्त्व छ भनेर त्यसबेलाका बुद्धिजीवीहरूले लेखेका थिए। यदि स्वार्थी भएर होइन तर अरूको जीवन वा संसारमा तपाईँको अस्तित्वले सकारात्मक असर पार्न तपाईँको मानविय कर्तव्य हो भनेर तिनीहरूले सिकाउँथे। त्यस लक्ष्यलाई साकार पार्न तपाईँको योजना र तर्कहरूलाई नियाल्दै अघि बढ्नुपर्छ भन्ने तिनीहरूको धारणा थियो। यहि तर्कलाई मध्य नजर राखेर पावल एक कदम अगाडि बढ्छन्। आफूले आफूलाई जाँच्ने मात्र नभएर परमेश्वरले पनि उनलाई जाँच्न दिएका थिए। पावलले आदर्शका भाषणहरूमात्र छाँटेनन्। येशूलाई ग्रहण गर्दा कस्तो जीवन बिताइन्छ भनेर अरूको अगाडी प्रवचनमात्र दिएनन्। तर आफूले बोलेको अनुसार उनले व्यवहारमा पनि उतारेर देखाएका थिए। सतमार्गमा चल्ने पावलको जीवनशैलीलाई परमेश्वरले स्वीकार गर्नुभएको थियो। परमेश्वरमात्र खुशी पार्न योग्य हुनुहुन्छ पावलको निति थियो।
    
कुनै काम गर्न आफू कत्तिको सामर्थ छु भनेर थाहा पाउनुपर्दछ। म तिरस्कृतको निम्ति होइन तर योग्य बन्न बाँचेको छु भन्ने भावनामा मानिसहरू चल्नुपर्दछ। त्यस मनस्थितिले राम्रोसँग काम गर्न सघाउँछ। हो, कतिपय मानिसहरू धनसम्पत्ति थुपारेर, सम्मानहरू पाएर र अरूको प्रसंसामा मुग्ध भएर अरू भन्दा म कत्तिको काम लाग्ने व्यक्ति रहेछु भनेर आत्मसंतुष्टिको सास फेरेर वस्दछन् होला। तर ती कुराहरूबाट पाउने आत्मसम्मान केवल क्षणिकमात्र हो। यस संसारमा मेरो जन्मको महत्त्व साँच्चिक्कै कत्तिको रहेछ भनेर केवल सुसाचारले मात्र थाहा दिन सक्दछ। जव हामी ख्रीष्टको हाम्रो निम्ति मर्नुभयो भन्ने ज्ञानमा तल्लिन हुन्छौँ तब मात्र हाम्रो जीवनको मूल्यलाई चिन्न सक्दछौँ। संसारको कुनै पनि ज्ञानले त्यस आत्मज्ञानको ठाउँ लिन सक्दैन।
  
हाम्रो जीवन शुद्ध, सफा र फलदायी हुनुपर्छ भन्ने धारणासँग पावलले १ थेसलोनिकी २:५,६मा अरू के थप्दछन्?
   
अरूलाई चिप्लो घसेर वा अरूलाई खुशी पार्ने निति लिएर सुसमाचार प्रचार गर्नु गलत निति हो। त्यस्तो नितिले सुसमाचारको गरिमामय पक्षलाई कमजोर बनाउँछ। आफूले पाएको सन्देशलाई अरूलाई सुनाउँदा अरूले उनलाई के भन्छ भन्ने कुरामा पावलको चासो थिएन। आफ्नो सेवाकार्यमा संसारले दिने भौतिक उपलव्धीलाई उनले ख्याल गरेका थिएनन्। सुसमाचार प्रचार गरेर धनी हुन उनी सरासर अश्विकार गरेका थिए। कतिपय मानिसहरूले सुसमाचार पाएपछि परमेश्वरबाट आशिष पाएको अनुभव गर्दछन्। त्यस्ता आशिष पाएका मानिसहरूले सुसमाचार दिने व्यक्तिको सेवाकार्यलाई अघि बढाउन पैसा दिन उत्सुक हुन्छन्। मैले सुसमाचार प्रचार गर्दा त्यो मानिस कत्तिको राम्रो भयो, फलिफाप भयो त्यसकारण उसको पैसा लिने मेरो अधिकार हो भन्ने मनस्थितिले परमेश्वरका सेवक चल्न थाल्यो भने परमेश्वरलाई मात्र खुशी पार्ने उसको चाहनालाई बिर्स्याइदिन सक्दछ।
   
तपाईँको जीवनमा के छ जसले गर्दा परमेश्वर तपाईँदेखि प्रसन्न हुनुहुन्छ? तपाईँको कार्यकिलापमा परमेश्वर किन खुशी हुनुहुन्छ? अर्थात् तपाईँको नियत कस्तो छ जसले गर्दा परमेश्वर  खुशी हुनुहुन्न?
४॰ सच्चा हृदयले विश्वासीको उत्थानमा चासो देखाउने चाहना (१ थेसलोनिकी २:७,८)
    
परमेश्वरलाई प्रशन्न पार्ने नै सेवाको मूल लक्ष्य वा भावना हो भनेर पावलले १ थेसलोनिकी २:४मा उल्लेख गर्दछन् भने त्यस पछि अरू कुन् लक्ष्यले अभिप्रेरित भएर हामीहरूमा सेवाको भावना हुनुपर्छ भनेर उनले औँल्याउँदछन्? हेर्नुहोस् १ थेसलोनिकी २:६÷८।
    
पैसा कमाउने, धनी हुने, अरूको दाँजोमा सम्पन्न हुने, यौनक्रिडामा तल्लिन हुने र अरूलाई दवाएर आफू माथी आउने, शक्ति वा अधिकार लिन जे पनि गर्ने जस्ता भावनाहरूले अभिप्रेरित भएर आजको संसार चलिरहेको छ। १ थेसलोनिकी २:३÷६मा विभिन्न शव्दहरू प्रयोग गरेर आफू त्यस लक्ष्यमा हिँडेको छैन न त ती नियतले सेवाकार्य गरेको छ भनेर पावलले भन्दछन्। लोभ, लालच, अनैकता, छलकपट, चिप्लो घस्ने जस्ता स्वभावहरूले इसाई जीवन र सेवाकार्यमा ठाउँ पाउनुहुन्न। प्रेरितहरूको चाल केवल परमेश्वरलाई खुशी पार्नेमा मात्र थियो। उहाँप्रतिको तिब्र प्रेमले उनीहरूलाई संचालन गरेको थियो। प्रत्येक कामको केन्द्रविन्दु परमेश्वर थियो।
   
आफूहरू थेसलोनिकाका विश्वासीहरूको निम्ति बोझ हुन सक्थ्यो भनेर पावलले पद ६मा टिप्पणी गर्दछन्। वा ती थेसलोनिकामा आदर र सम्मान पाएका प्रतिष्ठित विश्वासीहरूको फायदा ती प्रेरितहरूले लिन सक्थ्यो। आफू प्रेरित र गुरूहरू (नेपाली परिप्रेक्ष्यमा स्वामी) भएको नाताले ती विश्वासीहरूबाट सम्मान पाउन उनीहरूले माग गर्न सक्थ्ये वा आफ्नो भाऊ खोज्न सक्थ्ये। तिनीहरूको सेवाकार्यलाई जानेर विश्वासीहरूले तिनीहरूलाई धेरै पैसा दिनसक्थ्यो। धर्मगुरू भएको हैशियतले तिनीहरूलाई विशेष रूपमा सम्मान गरियोस् भन्ने तिनीहरूको चाहना हुनसक्थ्ये। तर थेसलोनिकामा पावलले नयाँ विश्वासीहरूको उदार दिलको फायदा उठाउन इन्कार गरेका थिए।
  
पावलको तिब्र चाहनाचाहिँ परमेश्वरलाई खुशी पार्ने थियो। तर पद ७,८मा आफूले गर्ने सेवाको अर्को कारण पनि थप्दछन्। त्यो थेसलोनिकाप्रति उनको महान् प्रेम वा स्नेह। पद ८मा पावलले अत्यन्त भावुक भएर आफ्नो न्यानोपना व्यक्त गर्दछन्। सुसमाचार प्रचार गर्नु मात्र पावलले आफ्नो धर्म वा कर्तव्य ठानेनन्। तर विश्वासीहरूलाई आफ्नो हृदय वा संम्पूर्ण जीवन नै अर्पण गरेका थिए।
   
थेसलोनिका माकडोनिया वा मासडोनिय प्रान्तको एक भाग थियो।  प्रेरितहरूले तिनीहरूप्रति देखाएको प्रेमलाई माकडोनिया वा मासडोनियका चर्चका विश्वासीहरूले कसरी सहस्र स्वीकार गरे? २ कोरन्थी ८:१÷५ पढ्नुहोस्। अरूलाई सुसमाचार प्रचार गर्ने र गवाही दिनेहरूको चरित्र कस्तो हुनुपर्दछ भनेर त्यसले हामीलाई कसरी सिकाउँदछ?
   
अरूको हृदयलाई येशूतिर फर्काउने मानिसमा कस्ता तिन गुणहरू हुनुपर्छ भनेर यस अध्यायको दोस्रो भागमा हामीले औँल्याएका थियौँ। ती थिए: (१) प्रचारक वा वक्ता (इथोस्)को चरित्र, (२) आत्मज्ञान वा बौद्धिक क्षमता अर्थात् तर्क गर्ने खुबी (लोगोस्) र (३) भावुक भएर अर्थात् सच्चा हृदयले अरूको हितको चासो देखाउनु। प्रेरितहरूमा ती सबै चरित्रहरू झल्किएका थिए भनेर पावलले पद ४÷६मा औँल्याउँदछन्। प्रेरित र थेसलोनिका विश्वासीहरूको बीचमा भावनात्मक वा आत्मिक एकताको विकास गर्न पावलले पद ७, र ८मा आह्वान गरेको हामी पाउँछौँ। पावलको निम्ति विश्वासीहरूको बीचमा आत्मियता (पाथोस्) हुनु अत्यन्त महान् गुण थियो। अर्को शव्दमा भन्ने हो भने यदि मानिसको हृदयमा सुसमाचारले अड्डा जमाउन सक्यो भने त्यो सुसमाचार अत्यन्त प्रभावशाली हुने निश्चित छ। हाम्रो सन्देश केवल दिमागलाई मात्र होइन मनलाई पनि छुने हुनुपर्दछ।
   
तपाईँको जीवनमा यस्ता कुनै इसाई छन् जसको चरित्रले गर्दा तपाईँको आत्मिक जीवनमा सकारात्मक असर पारेको थियो? उनको जीवनको कुन विशेष पक्षले तपाईँलाई छुन सकेको थियो? त्यस व्यक्तिको गुण वा चरित्रलाई तपाईँले कसरी अनुसरण गर्न सक्नुहुन्छ?
५॰ कसैको निम्ति बोझ हुनुहुन्न (१ थेसलोनिकी २:९÷१२)
    
जब पावल थेस्सेलोनिकामा थिए, उनले प्रचारको काममा व्यस्त नभएको बेलामा अरू के कामहरू गरिरहेका थिए र किन? हेर्नुहोस् १ थेस्सोलोनी २:९,१०।
   
पावल दिन रात काममा खतिरहेका थिए भन्ने कुरालाई गम्भिर रूपमा लिइयो भने त्यो अति पनि हुनसक्दछ। तर ग्रीक भाषामा ती शव्दहरूको अर्थ समय कत्तिको बिताइयो भन्दा पनि के गरेर बिताइयो भन्ने देखाउँदछ। स्पष्ट रूपमा भन्ने हो भने आफू थेसलोनिका विश्वासीहरूको निम्ति बोझ नहोस् भनेर आफ्नो समयको ख्याल नराखी काममा खटिएका थिए। थेसलोनिकाहरूलाई सुसमाचार प्रचार गर्न वा गवाही दिन केहि कुराले पनि बाधा नहोस् भन्ने पावलको चाहना थियो।
   
पावल आफ्नो चरित्रमा पनि अत्यन्त चनाखो थिए। कसैले पनि उनी गलत ढँगमा हिडेको देखोस् भन्ने उनको चाहा थिएन। कसैले उनीहरूको आचरणमा शङ्का गरेको उनीहरूले चाहेका थिएनन्। (१ थेसलोनिकी २:१०, लूका २:५२ पढ्नुहोस्)। मानिसहरूको बीचमा सुमधुर सम्वन्ध राख्‍न पावल र प्रेरितहरूले भरमग्दुर प्रयास गरेका थिए। सुमाचारको गरिमामय सन्देशको ध्यान मानिसहरूमा परोस् भनेर सकेसम्म तिनीहरू निर्दोष र इमान्दारी नितिमा हिँडेका थिए। (सुसमाचारको सन्देशलाई आफ्नो चरित्रद्वारा देखाउनुपर्दछ भन्ने कुरामा पावल अत्यन्त संवेदनशील थिए)।
   
पावलले थेसलोनीहरूलाई कसरी व्यवहार गरे भन्ने उदाहरण १ थेसलोनीकी २:११,१२ कसरी देखाएको छ? लूका ११:११÷१३ पनि पढ्नुहोस्। ती उदाहरणहरूले हामीलाई के सिकाउँदछन्?
   
असल बाबुले आफ्नो छोराछोरीलाई दण्ड पनि दिँदछ र हौशला पनि दिँदछ। किनभने उसले आफ्ना छोराछोरीहरूलाई माया गर्दछ। प्रत्येक बालकको विशेष चरित्र र भावनाप्रति संवेदनशील भएर बाबुले आफ्नो अनुशासन र इनामलाई प्रयोग गर्दछ। बालक र वस्तुस्थिति हेरेर बाबुले उसँग गम्भिर भएर कुरा गर्नसक्छ, वा हौशला दिन सक्छ वा दण्ड दिन सक्छ। 
  
त्यसै गरि पावलले पनि आफ्नो प्रचार गर्ने काममा समय सुहाँदो तरिका प्रयोग गरेका थिए। जब उनले प्रचार गर्दथे, मानिसहरूको स्थितिलाई उनले सधैँ ध्यान पुर्याउँथे। कुनै मानिसलाई विशेष ध्यान दिनुपर्छ भने त्यसमा पनि उनी चुकेका थिएनन्। तर उनले जे गरेतापनि उनले अपनाएका तरिकाहरूलाई सुसमाचार प्रचार गर्ने लक्ष्यलाई मध्य नजर राखेर हिँड्थे। मानिसहरूले सुसमाचारलाई कसरी लिओस् भन्ने कुरामा उनी अत्यन्त संवेदनशील थिए। सबै मानिसको निम्ति सबै थोक भएर पनि सुसमाचारमा सत्यवादी भएर हामी कसरी चल्न सक्छौँ?
   
आफ्ना विश्वासीहरूप्रतिको प्रेम नै पावलको मूल मन्त्र थियो। तिनीहरूको निम्ति सत्य आदर्श व्यक्ति बन्न उनले भरमग्दुर प्रयास गरेका थिए। तर कतिपय कुराहरू विश्वासीहरूले पचाउन सक्दैन भन्ने कुरालाई पनि उनले बुझेका थिए (यूहन्ना १६:१२ पढ्नुहोस्)। (पावल गैर÷मिशन कर्मचारी थिए भनेर हामीलाई देखाएकोछ)। आफ्नै हातले मेहनत गरेर आफ्नो जीवन धाएका थिए। मानिसहरूले सुसमाचारलाई ग्रहण गरून् भन्ने हेतुले कुनै कुरामा उनी बाधक भएका थिएनन्। समय र परिस्थिति सुहाँदो तरिकालाई अपनाएर उनले सुसमाचार प्रचार गरेका थिए। पावलको त्याग र तपस्या हामी सबैको निम्ति अनुकरणीय उदाहरण भएर खडा भएको छ।
उपसंहार:
थप जानकारी: ×यदि कोहि इसाई हुँ भनेर दावी गर्दछन् तर उसको हृदयमा मानिसहरूप्रति सच्चा प्रेमले भरिएको छैन भने त्यो मानिस ख्रीष्टको पक्का चेला हुनसक्दैन।॰॰॰॰॰गरीवहरूलाई सहायता गर्ने भनेर अत्यन्त उदारबादी हुँ भनेर उसले दावी गर्लान्। यदि मानिसहरूप्रतिको साँच्चो तथा निश्वार्थी प्रेमले त्यो व्यक्ति परिचालन भएको छैन भने उसलाई परमेश्वरले आदर गर्नुहुन्न र उसको परोपकारितालाई पूर्ण रूप स्वीकार पनि गर्नुहुन्न।"÷ एलेन जी ह्वाइट, द आक्टस् अभ आपोस्टल्स्, पृ॰ ३१८,३१९।
     
×परमेश्वरको काममा सच्चा दिलले कसरी मद्दत गर्नुपर्छ भन्ने आत्मज्ञानलाई पावलले स्पष्ट रूपमा बाइबलबाट देखाएका थिए। ॰॰॰॰जब ठूला ठूला शहरमा उनले प्रचार गरे तब त्यसबेला आफ्नै हातको कमाइले आफ्नो जीविका चलाउन प्रयास गरेका थिए।॰॰॰॰॰।
      
×आफ्नै हातले काम गरि परमेश्वरको सेवाकार्यमा सहायता जुताएका थिए भनेर प्रथम् चोटि पावलले थेसलोनिकाहरूलाई लेखेको पत्रमा खुलाएका थिए (१ थेसलोनिकी २:६, ९, २ थेसलोनिकी ३:८,९॰॰॰।
     
×आफ्नै हातले पाल बुन्ने काम गरेको पावलले आफ्नो काम बेकार भएको उनले कहिलै पनि सोचेनन्॰॰॰॰॰। पावलले आफ्ना सहकर्मीहरूलाई आत्मिक ज्ञानहरू दिएका थिए। तर परिश्रम गर्न र हातले काम गरेर आफ्नो जीविका धाउने कुरामा पनि उनी अनुकरणीय उदाहरण बनेका थिए। आफ्नो काममा उनी शिपालु थिए। आफ्नो बन्दव्यापारमा उनी विश्वासपूर्वक चलाएका थिए। त्यहि सत्य अनुसार उनी जीएका थिए जुन कि —हृदयमा जलेको आगोलाई कहिले पनि ननिभाउनु। यसलाई सधैँ बाली राख्‍नु। परमेश्वरको सेवा गर्दै रहनु।‘ भनेर पावलले आह्वान गरेका थिए(रोमी १२:११ रूपान्तरित)।" एलेन जी ह्वाइट, गस्पल वर्कर्स्, पृ॰ २३४÷२३६बाट रूपान्तरित।

चिन्तनमनन:
अ॰ 
शारीरिक, मानसिक र आत्मिक पिडा तपाईँले भोग्नुपरेको समयलाई याद   गर्नुहोस्। त्यस्तो कष्टकर समयमा साहस र आनन्दको अनुभव कसरी गर्ने? खुशी हुनुपर्छ र सुरो हुनुपर्छ भन्न त सजिलो छ तर त्यसलाई व्यवहारमा उतार्न किन मुष्किल हुनसक्छ?
आ॰  
इसाई भनेर दावी त गर्ने तर जीवनबाट सच्चा वा पक्का येशूको चरित्र वा निति नदेखाउने व्यक्ति तपाईँले कहिलै भेट्नुभएको छ? त्यस्तो खालको व्यक्तिले तपाईँकै आत्मिक जीवनमा कसरी असर पारेको पाउनुभएको छ? के येशूसँग तपाईँ हिँडन ऊ बाधक बनेको छ?
इ॰
सुसमाचार सुनाउने क्रममा तपाईँ कतिजनासँग भावात्मक सम्बन्ध जोड्न जानुहुन्छ होला। हुनसक्छ कतिपय विश्वासीहरू तपाईँतिर आकर्षित भएर तपाईँसँग झुम्मिन्न चाहन्छ होला। तपाईँलाई देखेर तिनीहरू भावुक बन्न जान सक्छ होला। तर सुसमाचार सुनाउने क्रममा सुसमाचारलाई केन्द्रविन्दु नबनाई तपाईँ नै केन्द्रविन्दु हुने खतराबाट तपाईँ कसरी उम्कने? जब तपाईँ कसैसँग एकदम नजिक भएर काम गर्नुहुन्छ तब तिनीसँगको सम्वन्धमा उचित सिमित अपनाउनुपर्छ भनेर कसरी थाहा पाउने? अरू र तपाईँको बीचमा परमेश्वर बाहेक कोहि वा आफू पनि अत्यन्त घनिष्ट हुनुबाट किन जोगिनुपर्छ? यदि जोगिएन भने त्यसले कस्तो खतरा पैदा गर्न सक्छ?
सारांश: १ थेसलोनिकी २:१÷१२ पदहरूमा पावलले आफ्नो सुसमाचार प्रसारप्रसार गर्ने र  सेवाकार्यको असल नियत के हो भनेर दिल खोलेर व्यक्त गरेको पाउँछौँ। उनले जे गरेपनि उनको कामको केन्द्रविन्दु र महान् आकांक्षा भनेको परमेश्वरलाई  खुशी पार्नु थियो। उनले प्रचार गर्दा मानिसहरू खुशी होस् वा नहोस् त्यसप्रति उनको चासो थिएन। पैसा, यौन इच्छालाई मत्थर पार्न र अरूमाथि अधिकार जमाउने नियतहरूले परमेश्वरको सेवा गरिन्दैन। (तँछाडमछाडको निति लिएर आफ्नो भाऊ खोज्ने मानिसले परमेश्वरको महिमा गर्दैन बरू उहाँको अपमान गर्न लम्केको हुन्छ)। आफ्नो भाऊ खोज्ने मानिसको हृदय परमेश्वरलाई खुशी पार्न समर्पित भएको हुन्दैन। परमेश्वरको प्रेमलाई नचिनेर बरालिएका वा भौँतारिएका मानिसहरूप्रति दु:खित हुनु र माया देखाउनु पनि सच्चा येशूभक्तको धर्म, दायित्व र कर्तव्य हो। यस अध्यायमा पढेका पदहरूको विषय वस्तुले हाम्रो हृदयलाई खोतल्दछ।
(((



प्रेरितहरु अर्थात धर्मगुरु र अगुवाहरुले देखाएका अनुसरण गर्न लायकका उदाहरण (१ थेसलोनिकी २:१÷१२)

